
sþ. 79. Tillaga til þingsályktunar [72. mál]
um meðferð íslenskrar ullar.

Flm.: Vilhjálmur Hjálmarsson, Stefán Valgeirsson, Þórarinn Sigurjónsson,
Alexander Stefánsson, Einar Ágústsson.

Alþingi ályktar að skora á ríkisstjórnina að láta rannsaka eiginleika íslenskrar
ullar og kanna hversu bæta megi ræktun hennar og meðferð með fjölbreyttari
framleiðslu og aukin vörugæði að markmiði. Tillögur þar að lútandi verði kynntar
Alþingi svo fljótt sem fært reynist.

Greinargerð.
Mikil umræða hefur orðið um nauðsyn þess að vinna innlend hráefni til meiri

verðmæta en tekist hefur til þessa. Mönnum verður þá tíðræddast um þau efni,
~em fáanleg eru í miklu magni, jarðefni, sjávarafla o. s. frv. En á fleira er að líta.
Islenska ullin er sérstætt hráefni sem þjóðin hefur farið höndum um frá upphafi
byggðar í landinu.

Allar þjóðir telja sér hag í því að leggja alúð við iðnir, sem byggja á gróinni
hefð. Það þykir og hvarvetna menningaratriði. Er þá jöfnum höndum byggt á
reynslu kynslóðanna og vísindum síðari tíma og þannig leitast við að fullnýta þá
möguleika, sem fyrir hendi eru hverju sinni. Athugun sú, sem till. fjallar um,
gæti beinst að mörgum þáttum, t. d. rannsóknum á eiginleikum ullarinnar og
hversu bæta megi ræktun hennar og fyrstu meðferð, aukinni fræðslu og verkþjálfun,
hversu haga megi vinnslunni - listiðnaður, handverk og verksmiðjuframleiðsla -
og sölumöguleikum mismunandi framleiðslu, svo að dæmi séu nefnd.

Með slíkum athugunum mætti segja að ríkisvaldið kæmi til móts við aðgerðir
félaga og einstaklinga, svo sem vaxandi vetrarrúning sauðfjár, tilraunir til listiðn-
aðar og vaxandi útflutningsframleiðslu.

Hinn 28. september s. l. rituðu nokkur samtök áhugafólks um meðferð ís-
lenskrar ullar alþingismönnum bréf um það efni. Er það prentað hér með sem fskj.

Fylgiskjal.
Reykjavík, 28. september 1978.

íslenska ullin á sér jafnlanga sögu og landsmenn. Landnámsmenn fluttu sauðfé
ásamt öðru góssi sínu er flytja mátti á langskipum þá þegar landið byggðist. Í
sameiningu aðlagaðist fólk og fé ókunnu harðbýlu landi, fékk af því svip og sér-
einkenni.

Íslenska ullin hefur verið unnin í landinu í 1100 ár, séreinkenni hennar eru
vel þekkt öllum þeim sem hafa haft hana milli handa og unnið úr henni á marg-
víslegan og nytsaman hátt: Langt, sterkt og gljáandi tog, mjúkt og fjaðurmagnað
þel. Munir unnir úr íslenskri ull sýna þessi einkenni vel. Fatnaður, ábreiður, áklæði
og rekkjuvoðir, segl, sekkir, reipi, tanmar og gjarðir. Á Þjóðminjasafninu má sjá
ábreiður og áklæði sem eftir margra ára notkun og aldalanga geymslu sýna enn
gljáa togsins, mýkt þelsins og nærri hvergi sést brostinn þráður.

Áður fyrr fóru allir þættir ullarframleiðslu og úrvinnslu fram á heimilunum.
Tengslin milli ræktunar og úrvinnslu voru þannig sjálfsögð og eðlileg og menn
þekktu vel ullina og hina margbreytilegu möguleika hennar, og jafnframt var ljós
nauðsyn þess að búa eins vel og kostur var á að sauðkindinni og hirða ullina vel.
Breyttir atvinnuhættir og verkaskipting í þjóðfélaginu hafa leitt til þess, að sam-
bandið hefur rofnað milli þeirra, sem rækta ullina, og hinna, sem sjá um hina
margvíslegu úrvinnslu. Meðferð ullarinnar :í öllum stigum ræktunar og vinnslu
mótast nú öðru fremur af skammtímnsjónarrrriðum, þar sem hver og einn með-
hðndlar ullina eins og honum sýnist þægilegast. Bóndinn hefur til skamms tíma
fengið óviðunandi verð fyrir ullina og ekki séð sér hag Í þVÍ að leggja sérstaka
alúð við ræktun og hirðingu hennar. Verksmiðjnrnar sjá sér hins vegar hag Í þVÍ
að drýgja Íslenska ull með erlendri og gervilita ullina Í svokallaða sauða liti Í þeim
tilgangi að auðvelda sér vinnslu og auka sölu.

ÞVi virðist svo sem enginn framleiðandi sjái sér lengur hag Í því að laða fram
eiginleika íslensku ullarinnar og gera úr henni sér staka vöru né standa vörð um
þá handverkshefð, sem tengd er þessari merkilegu auðlind.

Undirrituð samtök vilja með þessu bréfi beina orðum sínum til allra þeirra,
sem áhuga hafa og áhrifum geta beitt, til þess að endurskoðuð verði sú stefna sem
nú ríkir í meðferð og úrvinnslu á íslenskri ull. .Jafnframt hvetjum við sömu aðila
til að beita sér gegn þeim hættu legu ver-slunarháttum sem felast Í sölu á erlendri
ullarblöndu sem íslenskri ull, litaðri ull sem ull í sauðalitum og síðast, en ekki
síst útflutningi á íslensku bandi og lopa til úrvinnslu erlendis. Það hlýtur að liggja
í augum uppi að slíkur útflutningur jafngildir dauðadómi yfir ullariðnaði þeim
sem á síðari árum hefur verið stofnað til víða um landið.

Til þess að fá einhverju áorkað í þessu efni verða þeir aðilar, sem hlut eiga
að máli, að vinna saman af einhug að því að finna heiðarlega og heillavænlega
lausn. Með tilliti til þess leyfum við okkur að henda eftirtöldum aðilum á þau
atriði sem við teljum að taka beri til athugunar:

Bændur og bændasamtök.

Til þess að fá góða ull af íslensku fé þarf að laða fram eiginleika hennar með
ræktun, þá hlýtur allur aðbúnaður sauðfjár og umhirða að þurfa að vera Í góðu
lagi og vanda verður meðferð ullarinnar eftir rúning. Bændur hljóta sjálfir að
verða að ganga ríkt eftir því, að sanngjarnt mat sé lagt á ullina, og fylgjast náið
með út frá hvaða sjónarmiðurn uIlin er metin. Verð ullar verður að tengjast gæðum.
Bændur mega ekki sætta sig við að ullarverksrniðjur greiði hirðuleysingium og
snyrtimönnum Í ullarræktun sama jafnaðarverð. Bændur verða sjálfir að hnekk in
þeirri fullyrðingu verksmiðjustjóra að "aðeins lítill hluti Íslensku ullarinnar sé í
þeim gæðaflokki að hægt sé að búa til úr henni gæðavöru" (sbr. Þjóðviljann 7.
apríl 1978).

Stjórnendur og starfsfólk í ul1arverksmiðjum.
Það er viðurkennd staðreynd að Í nokkur ár hefur erlend ull verið blönduð

Íslenskri og seld sem hrein Íslensk ull. Önnur staðreynd er að band og lopi úr
slíkri blöndu hefur annað útlit og eiginleika en sama vara úr hreinni íslenskri
ull. Undirrituð félög telja vinsældir íslenskrar ullarframleiðslu eiga rót sína að
rekja til séreinkenna Íslenskrar ullar og að verksmiðjum beri að leggja aukna
áherslu og alúð við að draga þau fram og hagnýta í stað þess að eyða þeim og
gera um leið erlendum aðilum auðveldara um vik við eftiröpun. Það er skýlaus
krafa undirritaðra til ullarverksmiðja að öll lopa- og bandframleiðsla sé greinilega
merkt, svo ekki fari milli mála hvort um hreina íslenska ull og sauðaliti er að
ræða eða ekki.

Þá viljum við hvetja ullarverksmiðjumar til að auka fjölbreytni í framleiðslu
á íslensku bandi fyrir hand- og listiðnað.

Stjórnendur og starfsfólk ásaumastofum, prjónastofum og vefstofum.
A fjölmörgum vinnustofum um land allt er framleiddur fatnaður til útflutn-

ings úr bandi frá Íslenskum ullarverksmiðjum. Það hlýtur að vera hagur starfs-
fólks sem við þessar vinnustofur vinnur, að fylgjast með því að framleiðslan só
svo vönduð sem kostur er og að frágangur, áferð og hönnun svari kröfum tísku
og tíðaranda hverju sinni, að efnið, sem unnið er úr, sé vel nýtt, að varan sé rétt
merkt. Það er án nokkurs vafa afar nauðsynlegt að fá framsýna og færa Iata-
hönnuði til starfa við þessar vinnustofur.

Hand- og listíðafólk.
ÞÓ list- og heimilisiðnaður sé ekki stundaður nú að sama skapi og með jafn-

mikilli fjölbreytni og fyrr á öldum, þá eru enn býsna margir og raunar vaxandi
fjöldi sem fæst við slíkt, og gegnir Íslenska ullin í þVÍ tilliti stóru hlutverki sem
hráefni, enda engir sem þekkja betur eiginleika Íslenskrar ullar en þeir sem vinna
úr henni Í höndum. Handprjónara, vefara og nðrn, sem vinna úr íslenskri ull,
hvetjum við eindregið ti] að standa einhuga að þeirri kröfu að Íslenska ullin verði
nýtt sem sérstakt hráefni Í vandaða VÖn! og að slík vara sé rétt merkt frá ullar-
verksmiðjunum.

Útflutningsaðilar .

A nokkrum árum hefur vara úr Íslenskri ull aflað sér mjog aukinna vinsælda
á erlendum vettvangi. Það er sannfæring undirr-itaðrn að vinsældirnar megi rekja
til einstæðra eiginleika og sérstakra náttúru lita íslensku ullarinnar og að þessi
markaður verði best tryggður með því að leggja megináherslu á þessi séreinkenni.
Við teljum því að útflutningsaðilum beri að leggja áherslu á útflutning á vöru úr
hreinni íslenskri ull, stuðla með því að unnið verði úr allri íslenskri ull innan-
lands og að íslensk ull komist í hærri verðflokk á heimsmælikvarða.

Undirrituð telja viðsjárverða þá stefnu að flytja úr landi band og lopa til lír-
vinnslu erlendis Í stórum stíl.

Alþingismenn -- stjórnvöld.

Íslenskur ullariðnaður á sér langa sögu. Á seinni árum hefur hann beinst inn
á nýjar brautir og margur hefur séð gliUa í gull Í íslenskri ull og viljað hremma
Í skyndi. Við undirrituð förum fram ú það við stjórnvöld að þau fylgist náið
með framvindu mála í ullariðnaðinum og geri nauðsynlegar ráðstafanir svo hvorki
ótímabær útflutningur á óunnu eða hálfunnu hráefni valdi skorti á hráefni til
innlendra fyrirtækja og einstaklinga né að önnur skammtíma gróðasjónarmið geti
spillt því sem áunnist hefur.

Við teljum mjög tímabært að sett verði reglugerð um merkingu vara úr ís-
lenskri ull og að jafnframt verði gerðar ráðstafanir til að vernda íslensk vöru-
merki og sérkenni íslenskrar vöru á erlendum vettvangi.

Loks teljum við brýnt að Alþingi leggi fram fé til rannsókna á eiginleikum
og hæfni Íslenskrar ullar með fjölbreyttari framleiðslu og aukin vörugæði að
markmiði.

Við viljum eindregið hvetja þá hópa, sem við höfum hér sérstaklega beint
orðum okkar að, til að bregða skjótt við og taka þessi mál til alvarlegrar íhugunar,
áður en það er um seinan. Að heiðarlega og skynsamlega sé að þessum málum
staðið varðar bæði sæmd og hagsmuni lands og þjóðar.

Virðingarfyllst,

Heimilisiðnaðarfélag Íslands
Gerður Hjörleifsdóttir.

Handavinnukennarafélag Íslands
Elísabet Magnúsdóttir.

Handprjónasamband Íslands
Margrét Gunnarsdóttir.

Textílfélagið
Sigurlaug Jóhannesdóttir.

Fél. ísl. vefnaðarkennara
Sigríður Halldórsdóttir.

Tóvinnu starfshópur
Áslaug Sverrisdóttir.

